
AKU Autoriteti Kombëtar i Ushqimit 

HYRJE 

 
Korrupsioni është një kërcënim për demokracinë, mirëqeverisjen, konkurrencën e ndershme, 

zhvillimin e qëndrueshëm ekonomik, shoqëror dhe politik të një vendi. Ai pengon rëndë zhvillimin 

ekonomik, duke krijuar një sistem pabarazie, paragjykimi e nepotizmi, duke shkatërruar besimin 

e njerëzve tek shteti i tyre, prandaj lufta kundër korrupsionit është sot një nga sfidat parësore të 

çdo shteti me kulturë demokratike, vizion dhe integritet të lartë. Qeveria ka dhe do vazhdojë në 

mënyrë të pandalur të ketë një vullnet të palëkundur në luftën kundër korrupsionit, përmes 

aksioneve parandaluese, masave ndëshkuese dhe aktiviteteve ndërgjegjësuese.  

 

Përparësia e qeverisë në fushën e luftës kundër korrupsionit, përkon më së miri me kushtëzimet e 

vendosura nga Bashkimi Evropian për hapjen e negociatave për anëtarësimin në BE. Lufta kundër 

korrupsionit është një ndër pesë politikat të cilat vendi ynë këshillohet t’i ndjekë me përparësi në 

procesin e integrimit evropian të vendit. Po kështu, parandalimi dhe ndëshkimi i korrupsionit është 

një detyrim që rrjedh nga aderimi i Shqipërisë në instrumentat ndërkombëtarë për luftën kundër 

korrupsionit si Konventa e Kombeve të Bashkuara kundër Korrupsionit, Konventa Penale e 

Këshillit të Evropës kundër Korrupsionit, Konventa Civile e Këshillit të Evropës kundër 

Korrupsionit, etj.  

 

Prej vitit 2015 Shqipëria ndjek dhe zbaton Strategjinë Ndërsektoriale kundër Korrupsionit. Me 

Vendimin nr. 516, datë 1.7.2020 të Këshillit të Ministrave afati i zbatimit të SNKK u zgjat deri në 

vitin 2023. Vizioni i SNKK-së 2015-2023 është: “Institucione shqiptare transparente dhe me 

integritet të lartë, që gëzojnë besimin e qytetarëve dhe garantojnë shërbim cilësor dhe të 

pakorruptueshëm”. Qëllimet madhore politikës së Strategjisë Ndërsektoriale kundër Korrupsionit 

janë parandalimi, ndëshkimi dhe ndërgjegjësimi/edukimi rreth korrupsionit. Këto qëllime 

politikash (qasje) janë afatgjata dhe shtrihen përgjatë kohës së zbatimit të strategjisë dhe planit të 

veprimit.  

 

Strategjia Ndërsektoriale kundër Korrupsionit, 2015-2023, përmban 18 objektiva specifikë, të cilët 

janë: 

Parandalim:  

 

A.1 Rritja e transparencës në Veprimtarinë Shtetërore dhe përmirësimi i aksesit të qytetarëve në 

informacion  

A.2 Rritja e transparencës në planifikim, menaxhim dhe kontrollin e fondeve publike  

A.3 Fuqizimi i infrastrukturës elektronike të institucioneve publike  

A.4 Përmirësimi i trajtimit të denoncimeve ndaj korrupsionit  

A.5 Forcimi i regjimit të deklarimit dhe kontrollit të pasurive të zyrtarëve publikë dhe rasteve të 

konfliktit të interesave  

A.6 Forcimi i regjimit të kontrolleve mbi financimin e partive politike  

A.7 Përmirësimi i efikasitetit të auditimit dhe inspektimit të brendshëm dhe përdorimi sistematik 

i analizave të riskut  

A.8 Përdorimi sistematik i mekanizmit të evidentimit të hapësirave për korrupsion  

A.9 Forcimi i integritetit të nëpunësve publikë  

A.10 Analizimi i prirjeve të korrupsionit, i efektivitetit të masave antikorrupsion dhe përmirësimi 

i statistikave në lidhje me veprimtarinë e agjencive ligjzbatuese kundër korrupsionit  

A.11 Adoptimi i politikave anti-korrupsion në nivelin e qeverisjes vendore 

 

Ndëshkim:  

 

B.1 Përmirësimi i efiçencës dhe efektivitetit të hetimeve penale kundër korrupsionit  

B.2 Përmirësimi i bashkëpunimit midis institucioneve ligjzbatuese në ndjekjen penale dhe 

ndëshkimin penal të korrupsionit  

B.3. Rishikimi i kuadrit ligjor për ndjekjen penale të krimit ekonomik dhe financiar  

B.4. Përmirësimi i bashkëpunimit gjyqësor dhe policor ndërkombëtar në luftën kundër 

korrupsionit. 

 

Ndërgjegjësim: 

 

C.1 Ndërgjegjësimi dhe edukimi i publikut të gjerë mbi pasojat e korrupsionit  

C.2 Nxitja e publikut për të përdorur aktivisht mekanizmat për denoncimin e korrupsionit  

C.3. Inkurajimi i bashkëpunimit me shoqërinë civile.  

 

Përmbledhje ekzekutive mbi progresin e zbatimit të planit të veprimit për janar-mars 2021  

 

Plani i Veprimit 2020-2023, në zbatim të Strategjisë Ndërsektoriale kundër Korrupsionit, 2015-

2023, parashikon masa dhe aktivitete specifike që duhen të realizohen për përmbushjen e këtyre 

objektivave, sipas afateve të detajuara në të.  

 

Ky raport monitorimi, janar – mars 2021, paraqet vetëm realizimin e masave dhe aktiviteteve 

(produkteve) të Planit të Veprimit. Raporti identifikon progresin dhe ecurinë e zbatimit të masave 

për këtë periudhë monitorimi, duke marrë në konsideratë dhe vlerësim realizimin e tyre, shkallën 

e performancës së aktiviteteve të institucioneve që raportojnë aktiviteteve dhe masa në proces 

zbatimi dhe uljen e numrit të masave të pazbatuara.  

Raporti identifikon arritjen e rekomandimeve dhe hapat për zbatimin e tyre, referuar 

rekomandimeve të lëna në raportin vjetor të monitorimit 2020. Në këtë analizë ofrohet gjithashtu 

informacioni për të parë relevancën e përmbajtjes së këtij plani veprimi përkundrejt arritjes së 

indikatorëve të parashikuar në Pasaportën e Indikatorëve, të objektivëve specifikë dhe të qëllimit 

madhor, atë të arritjes së qëllimeve të politikave (qasjeve) të Strategjisë, parandalim – ndëshkim – 

ndërgjegjësim.  

Ky raport krijon dhe vendos të gjithë infrastrukturën analitike që rekomandimet e lëna të trajtohen 

në raportet pasardhës. 

 

Për këtë periudhë moniotorimi, janar – mars 2021, janë mbledhur dhe analizuar të dhëna për 60 

masa e 106 aktivitete, të shpërndara përkatësisht në 31 masa e 57 aktivitete për qasjen parandaluese 

(A), 20 masa e 29 aktivitete për qasjen ndëshkuese (B) dhe 9 masa e 20 aktivitete për qasjen 

ndërgjegjësuese (C). 

Përmes zbatimit të Planit të Veprimit për periudhën janar – mars 2021, janë zbatuar plotësisht 27 

masa, pjesërisht 15 masa dhe nuk janë zbatuar 18 masa si dhe janë zbatuar plotësisht 51 aktivitete, 

pjesërisht 17 aktivitete dhe të pazbatuara janë 38 aktivitete. 

Në vijim paraqitet realizueshmëria e objektivëve të strategjisë sipas shkallës së realizimit të 

masave dhe aktiviteteve: 

Objektivat Shkalla e realizimit sipas 

masave 

P
a
ra

n
d

a
li

m
i 

A.1 Rritja e transparencës në Veprimtarinë Shtetërore 

dhe përmirësimi i aksesit të qytetarëve në informacion 

31 në 50 për qind e masave 

të zbatuara 

A.2 Rritja e transparencës në planifikim, menaxhim dhe 

kontrollin e fondeve publike 

51 në 85 për qind e masave 

të zbatuara 

A.3 Fuqizimi i infrastrukturës elektronike të 

institucioneve publike 

86 në 110 për qind e masave 

të zbatuara 

A.4 Përmirësimi i trajtimit të denoncimeve ndaj 

korrupsionit 

51 në 85 për qind e masave 

të zbatuara 

A.5 Forcimi i regjimit të deklarimit dhe kontrollit të 

pasurive të zyrtarëve publikë dhe rasteve të konfliktit të 

interesave 

51 në 85 për qind e masave 

të zbatuara 

A.6 Forcimi i regjimit të kontrolleve mbi financimin e 

partive politike 

51 në 85 për qind e masave 

të zbatuara 

A.7 Përmiresimi i efikasitetit të auditimit dhe 

inspektimit të brendshëm dhe përdorimi sistematik i 

analizave të riskut 

0 deri në 30 për qind e 

masave të zbatuara 

A.8 Përdorimi sistematik i mekanizmit të evidentimit të 

hapësirave për korrupsion  

51 në 85 për qind e masave 

të zbatuara 

A.9 Forcimi i integritetit të nëpunësve publikë 31 në 50 për qind e masave 

të zbatuara 

A.10 Analizimi i prirjeve të korrupsionit, i efektivitetit 

të masave antikorrupsion dhe përmirësimi i  statistikave 

në lidhje me veprimtarinë e agjencive ligjzbatuese 

kundër korrupsionit 

86 në 110 për qind e masave 

të zbatuara 

A.11 Adaptimi i politikave anti-korrupsion në nivelin e 

qeverisjes vendore  

0 deri në 30 për qind e 

masave të zbatuara 

N
d

ës
h

k
im

i 

B.1 Përmirësimi i efiçencës dhe efektivitetit të hetimeve 

penale kundër korrupsionit 

51 në 85 për qind e masave 

të zbatuara 

B.2 Përmirësimi i bashkëpunimit midis institucioneve 

ligjzbatuese në ndjekjen penale dhe ndërshkimin penal 

të korrupsionit 

31 në 50 për qind e masave 

të zbatuara 

B.3. Rishikimi i kuadrit ligjor për ndjekjen penale të 

krimit ekonomik dhe financiar 

__1 

B.4. Përmirësimi i bashkëpunimit gjyqësor dhe policor 

ndërkombëtar në luftën kundër korrupsionit 

0 deri në 30 për qind e 

masave të zbatuara 

N
d

ër
g
je

g
jë

si
m

i 

C.1 Ndërgjegjësimi dhe edukimi i publikut të gjerë mbi 

pasojat e korrupsionit 

51 në 85 për qind e masave 

të zbatuara 

C.2 Nxitja e publikut për të përdorur aktivisht 

mekanizmat për denoncimin e korrupsionit 

86 në 110 për qind e masave 

të zbatuara 

C.3. Inkurajimi i bashkëpunimit me shoqërinë civile. 0 deri në 30 për qind e 

masave të zbatuara 

 

Për këtë periudhë janar – mars 2021, janë shënuar arritje në qëllimet e politikës (qasjen) 

parandaluese (A), ndëshkuese (B) dhe ndërgjegjësuese (C) të zbatimit të strategjisë, më konkretisht 

përmendim: 

 

- Agjencia Kombëtare e Shoqërisë së Informacionit vijon shtimin e shërbimeve elektronike me 

një numër total prej 1 207, numri i përdoruesve të regjistruar 1 938 002 dhe numri i aplikimeve 

(portali +moduli) 11 646 773 si edhe me kryerjen e zhvillimeve teknike; vetëm për këtë 3-

mujor janë vënë në shërbim 186 e-shërbime, në fusha si : arsimi/ 

shëndetësia/turizmi/infrastruktura/ kultura/ shërbimet mbështetëse/shërbimet financiare; 

 

- Agjencia e Prokurimit Publik ka vijuar me forcimin e kapaciteteve të stafit teknik, 3 persona, 

mbi aktivitete operacionale të saj, të zhvilluara online (webinare) dhe në sesione informuese 

mbi kuadrin ligjor të fushës; është nxjerrë 1 rekomandim për autoritetet kontraktore; 

 

- Vijojnë bashkëpunimet e ndërsjellta PSH-SHCBA me qëllim trajnimin e denoncimeve kundër 

korrupsionit, 1 rast i përbashkët i PSH me SHCBA e finalizuar në DVP Korcë, ku janë arrestuar 

5 shtetas nga të cilët 2 janë punonjës policie; forcim kapacitetesh të punonjësve të të dy 

strukturave, nga Pameca dhe Prokuroria e Përgjithshme; janë në përdorim  të plotë të gjitha 

portat e komunikimit në dispozicion, 20 raste për 35 punonjës policie, për shkeljet e 

evidentuara është sugjeruar fillimi i ecurisë disiplinore nga Drejtoria e Standardeve 

Profesionale, në Policinë e Shtetit; 

 

- ILDKPKI ka ndërmarrë komunikime me të gjitha Autoritetet Përgjegjëse pranë institucioneve 

publike dhe janë mbledhur të dhënat e nevojshme për të ngritur regjistrin elektronik të tyre, si 

dhe janë zhvilluar modulet e nevojshme për të filluar pilotimin fillimisht pranë Inspektoratit të 

Lartë; 

 

- Institucionet e varësisë së Ministrisë së Drejtësisë kanë filluar me procesin e vlerësimit të riskut 

të integritetit, në përputhje me dokumentin “Metodologjia e Vlerësimit të Riskut të Integritetit 

                                                        
1Ky objektiv nuk është matur pasi e fillon zbatimin në tremujorët e tjerë të 2021. 

në Institucionet Qëndrore” nën koordinimin e Ministrisë së Drejtësisë (dy takime të dedikuara 

në grup informuese/ndërgjegjësuese me përfaqësues e punonjës së varësive të MD); 

 

- Janë zhvilluar operacione të sukseshmë të hetimeve proaktive PSH-SHCBA: 4 operacione për 

zbulimin, dokumentimin ligjor dhe goditjen e paligjshmërisë së punonjësve të policisë në 

format dhe fenomenet më shqetësuese, siç janë “korrupsioni pasiv”, “shpërdorimi i 

detyrës”,  favorizimi i “kultivimit të bimëve narkotike” e “kontrabandës”, “ndihmës për kalim 

të paligjshëm të kufirit” etj.  

 

- Vijon bashkëpunimi i institucioneve ligjzbatuese me SPAK, Prokuroritë e Rretheve Gjyqësore 

të Shkallës së Parë dhe strukturave të Policisë së Shtetit, duke u finalizuar me dokumentimin 

me prova ligjore të veprimtarisë së kundërligjshme të 8 punonjësve të policisë dhe 25 shtetasve 

të implikuar, si dhe ekzekutimit të masave të sigurimit personal shtrëngues dhe ndalues të 

dhëna për ta si subjekte të procedimeve penale në ndjekje.  

 

- Është lidhur marrëveshje bashkëpunimi Prokurori e Përgjithshme - Zyra e Inspektorit të Lartë 

të Drejtësisë “Për kryerjen e inspektiveve institucionale e tematike dhe per shkelje individuale 

të magjistratëve/prokurë në prokuroritë me juridiksion të përgjithshëm” dhe me Drejtorinë e 

Përgjithshme të Burgjeve “Për dhënien e të drejtës së aksesit prokurorisë në bazën e të dhënave 

menaxhimi i informacionit të sistemit penitenciar” e cila është në proces aksesimi teknik; 

 
- Vijon bashkërendimi dhe vendosja e bashkëpunimit të MD/KKK me partnerë në fushën e 

ndërgjegjëzimit të publikut në luftë kundër korrupsionit. Marrëveshje bashkëpunimi MD-

MASR-Ambasada e Italisë në Shqipëri, për promovimin e përbashkët të një projekti pilot 

didaktik-edukativ (moduli antikorrupsion) për mësuesit e arsimit të mesëm e të ulët; është kryer 

promovimi dhe njohja me publikun e gjerë për adresimin e ankesave për raste korruptive pranë 

Koordinatorëve të Rrjetit Antikorrupsion; 

 

- Janë përmirësuar proceset në sistemin elektronik të platformës së bashkëqeverisjes, 

www.shqiperiaqeduam.al, duke mundësuar gjurmimin dhe etiketimin elektronik të rasteve të 

dyshuara si korruptive; janë regjistruar 7 057 çështje, kërkesa, ankesa, nga të cilat 5 052  

përkasin autoriteteve në nivel qendror dhe 1 253 në nivel vendor dhe 752 janë për çështje 

biznesi.  

 

Realizimi i rekomandimeve të lëna për zbatim në raportin vjetor 2020 

 

Për këtë periudhë janar – mars 2021, ka një ecuri dhe përmirësim në kryerjen e masave dhe 

aktiviteteve me qëllim plotësimin e rekomandimeve të dhëna në raportin e mëparshëm të 

monitorimit (vjetor 2020), ku përmendim përkatësisht objektivët A4, A5, A6, vijueshmërinë e 

objektivëve A8 e A9, forcimin e bashkëpunimit institucional të nevojshëm nën objektivët B.  

Mbetet problematikë moszbatimi i masave dhe aktiviteteve nën objektivat A11 e C3. 

Ndërkohë edhe për këtë periudhë raportimi ka masa dhe aktivitete për të cilat mungon raportimi 

mbi zhvillimin e tyre (4 masa dhe 14 aktivitete) dhe atë të buxhetit të përdorur (17 masa dhe 26 

aktivitete). 

Por, nga monitorimi dhe vlerësimi i kryer, rezulton se institucionet duhet të aktivizojnë rolin e tyre 

në këtë plan veprimi me qëllim arritjen e vlerave të synuara në treguesit e parashikuar për vitin 

2021, pasi duhet të fillojë, të vijojë dhe intensifikohet kryerja e e tyre që kanë një impakt më të 

ndjeshëm në arritjen e treguesve, sic mund të përmenden objektivët A1, A2, A5, A6, A7, A11, 

objektivët B, C2 e C3.  
     

Krahasuar me periudhën janar - mars 2020 të monitorimit, ka një ecuri zbatimi, dhe kryesisht në 

masa dhe aktivitete të parashikuara për objektivë në të tre qëllimet e politikave (qasje) të SNKK, 

parandaluese – ndëshkuese – ndërgjegjësuese.  

Objektivi A3 ka një shkallë realizueshmërie më të mirë, me 186 e-shërbime të shtuara në vetëm 

këtë 3-mujor të parë të vitit duke realizuar kështu vlerën e synuar për vitin 2021; në objektivët A2 

e A4 janë përmirësuar kapacitetet e institucioneve zbatuese krahasueshmërisht me periudhën e 

kaluar 2020; ka vijueshmëri bashkëpunimi ndërmjet organeve ligjzbatuese, por për këtë periudhë 

raportimi është përfshirë edhe SPAK; vizibiliteti dhe ndërgjegjësimi i publikut në luftë kundër 

korrupsionit është i shtuar me përpjekje për marrëveshje bashkëpunimi me partnerë të fushave të 

ndryshme; transparenca dhe publikimi i akteve të KKK paraqitet i njëjtë.     

Plani i Veprimit 2020-2023 është një dokument i rishikuar, për nga përmbajtja në masa dhe 

aktivitete, ndaj dhe nuk mund të afrohet plotësisht një krahasim i tij me të njëjtin raport dhe/apo 

periudhë të vitit të kaluar. 

 

Si përfundim, për këtë periudhë raportimi vijojnë të adresohen si sfidë kryesore në zbatimin e 

planit të veprimit, çështje si:  

 

- pamjaftueshmëria dhe paqëndrueshmëria e burimeve financiare në krijimin e mundësive për 

zbatimin e aktiviteteve dhe masave;  

- ndikimi i mjedisit të jashtëm siç mund të jenë vendime politike apo problemet me kapacitetet 

audituese;  

- çështje që lidhen me komunikimin dhe informimin, proceset operacionale dhe sistemet;  

- çështje të tjera që lidhen me mjedisin rregullativ të brendshëm;  

- çështje që lidhen me komunikimin, informimin dhe bashkëpunimin ndërinsitucional në 

përgjithësi;  

- çështje të tjera që lidhen me kapacitetet administrative;  

- çështje që lidhen me partnerët e jashtëm si dhe rreziqe që lidhen me planifikimin, proceset, 

sistemet IT dhe sistemet e tjera mbështetëse; 

- efektet e Pandemisë Covid-19 mbi objektivat strategjikë dhe duke u kthyer në pengesë kryesore 

për progresin e tyre, 

 

faktorë këto që kanë patur ndikimin e tyre në ecurinë e deritanishme të zbatueshmërisë së masave 

dhe aktiviteteve të planifikuar në Planin e Veprimit. 

 

Metodologjia e hartimit të raportit të monitorimit 
 

Në zbatim të Urdhrit të Kryeministrit Nr. 114, dt. 04.09.2019“Për miratimin e strukturës dhe të 

organikës së Ministrisë së Drejtësisë”, është ngritur Sektori i Programeve në Fushën 

Antikorrupsion, pranë Drejtorisë së Programeve dhe Projekteve në Fushën Antikorrupsion, e cila 

është struktura përgjegjëse për procesin monitorues dhe për hartimin e Raporteve periodike të 

Monitorimit të Strategjisë Ndërsektoriale Kundër Korrupsionit 2015 - 2023. 

Drejtoria e Programeve dhe Projekteve në Fushën Antikorrupsion (DPFFA) kryen koordinimin me 

të gjitha institucionet përgjegjëse, si dhe më pas vijon me hartimin e raportit të monitorimit. Ky 

raport mbulon periudhën 1 janar deri më 31 mars 2021 dhe është hartuar mbi bazën e kontributit 

të dhënë nga të gjitha institucionet e përfshira në Planin e Veprimit 2020- 2023 të SNKK-së. 

Qëllimi është që të kemi informacion mbi arritjet e progresit dhe sfidat drejt përmbushjes së 

objektivave të strategjisë. 

Monitorimi i Strategjisë ka konsistuar në dy faza kryesore: 

1. Raportimi i institucioneve nëpërmjet pikave të kontaktit antikorrupsion, mbi zbatimin e 

masave për të cilat janë përgjegjëse; dhe 

2. Raportimi nga KKK mbi zbatimin e PV-së në tërësinë e tij. 

 

Secili institucion ka raportuar mbi nivelin e zbatimit të çdo qëllimi politike, objektivi specifikë, 

masash të zbatuara (mbi bazë aktivitetesh të kryera), buxhetin e parashikuar për periudhën 

raportuese, buxhetin e alokuar për periudhën e raportimit, problemet e hasura, hapat e mëtejshme 

dhe vlerësimin e progresit të strategjisë në tërësi. Me qëllim monitorimin e zbatimit të 

angazhimeve të ndërmarra, përsa i përket realizimit të masave (aktiviteteve) procesi i monitorimit 

është kryer për çdo qëllim politikash (qasje) të strategjisë, në përputhje me formatin (aneks) të 

përdorur për mbledhjen e kontributit të raportimit, sipas guidës metodologjike mbi strukturën e 

raporteve të monitorimit për dokumentet strategjikë sektoriale dhe ndërsektoriale për agjendën e 

mirëqeverisjes. 

Vlerësimi i progresit të zbatimit të SNKK për këtë periudhë raportimi është kryer nga DPPFA 

përmes analizës së të dhënave të përcjella nga institucionet raportuese duke iu përmbajtur metodës 

së analizës së parashikuar në Vendimin nr.290, datë 11.4.2020, të Këshillit të Ministrave, “Për 

krijimin e Bazës të të Dhënave Shtetërore të Sistemit Informatik të Planifikimit të Integruar 

(SIPI/IPSIS)” dhe Urdhrit nr.157, datë 22.10.2018, të Kryeministrit, “Për marrjen e masave për 

zbatimin e qasjes së gjerë sektoriale/ndërsektoriale, si dhe ngritjen dhe funksionimin e mekanizmit 

sektorial/ndërsektorial të integruar”.  

Në zbatim të Urdhrit të Kryeministrit Nr. 157, datë 22.10.2018 “Për marrjen e masave për 

zbatimin e qasjes së gjerë sektoriale/ndërsektoriale, si dhe ngritjen dhe funksionimin e Mekanizmit 

sektorial/ndërsektorial të integruar”, janë krijuar 8 Grupe Tematike, të cilat janë pjesë e Grupit të 

Menaxhimit të Integruar të Politikave (GMIP) për Mirëqeverisjen dhe Administrimin Publik. 

Konkretisht, për Ministrinë e Drejtësisë është ngritur Grupi Tematik Antikorrupsion (GTA).2 

GMIP do të sigurojë një strukturë të menaxhimit të nivelit të lartë, lidhur me: 

                                                        
2 Këtë rol e luan Komiteti Koordinator për zbatimin e Strategjisë Ndërsektoriale Kundër Korrupsionit. 



 

12 
 

o vendimmarrjen politike dhe menaxheriale të nivelit të lartë në planifikimin dhe monitorimin e 

reformave sektoriale, politikave dhe kuadrit strategjik; 

o koordinimin e planifikimit, programimit dhe monitorimit për sektorët e përfshirë, nëpërmjet 

organizimit të dialogut të rregullt me partnerët për zhvillim; 

o ofrimin e mbështetjes në kuadrin e procesit të anëtarësimit në Bashkimin Evropian;  

o dialogun qeveritar mbi politikat me partnerët për zhvillim, qeverisjen vendore, shoqërinë civile 

dhe sektorin privat, zbatimin e masave brenda fushës dhe sektorëve përkatës dhe promovimin 

dhe mbështetjen e iniciativave të koordinuara. 

Në kontekstin e integrimit evropian, këto struktura do të luajnë rolin e Komitetit Sektorial 

Monitorues për projektet IPA, duke siguruar raportimin e monitorimit të fondeve IPA, sipas 

sektorëve. 

Analiza e të dhënave është bërë në përputhje me aktet e sipërcituara dhe strukturës orientuese për 

monitorimin e strategjive dhe planeve të veprimit.  

Së pari, është analizuar zbatimi i masave dhe të aktiviteteve (realizimi i produkteve) duke dhënë 

një rezultat sasior dhe cilësor të realizimit të tyre përkundrejt kryerjes së aktiviteteve respektive të 

lidhura me to. 

Së dyti, është analizuar realizimi i objektivave specifike përmes përllogaritjes së shkallës së 

realizueshmërisë së tyre.  

Shkalla e realizimit të objektivit përkundrejt zbatimit të masave është kryer në bazë të 4 intervaleve 

të sistemit të performancës si në tabelën dhe kodin e ngjyrave më poshtë.  

 

Kategoria Niveli i Tolerancёs Pikёt (110)  

Dobёt  Nga 0 deri në 30 për qind e masave të zbatuara 30  

Mjaftueshёm  Nga 31 në 50 për qind e masave të zbatuara 20  

Mirё  Nga 51 në 85 për qind e masave të zbatuara 35  

Shumё mirё  Nga 86 në 110 për qind e masave të zbatuara 25 

Tejkaluar  111 dhe më lart  N/A  

 

Për përllogaritjen e realizimit të objektivëve specifike sipas arritjes së masave dhe aktiviteteve 

është përdorur formula si më poshtë3: 

.2  
     

 
 Ø ρππϷ  

                                                        
3 Formula është marrë nga guida dhe udhëzuesi strukturor për monitorimin dhe vlerësimin e raporteve të monitorimit 

të dokumenteve strategjike, IPSIS dhe përshtatur për vlerësimin e masave dhe aktivitete (subjekt i këtij raporti 

monitorimi). 

